2 Teknikat dhe strategjité pér pérdorimin
e mjeteve ndihmése (fjalorét, leksikonét,
librat, interneti) (M5-7)

Rekomandimet pér
pérdorim

Materialet MI5-7 pérkrahin nxénésit/et né kompetencén qé té orientohen
né burimet e shtypit dhe elektronike dhe té nxjerrin informacionet nga
to. Béhet fjalé pér kompetencén kryesore, e cila né shoqériné e sotme

té informacionit éshté me vieré qgendrore. MGJP si dhe shkolla e rrequllt
mund dhe duhet qé t'i pérkrahé nxénésit/et né pérvetésimin e késaj
kompetence.

M5

M5 (Té gjendet dicka shpejt né njé fjalor ose leksikon) fillon me zotérimin e
alfabetit. Ky éshté parakusht themelor, né ményré gé té mund té pérdoren
libra reference dhe fjaloré. Ushtrimet e ndryshme duhet té luhen patjetér
né klasé, si dhe né shtépi si thellim, deri sa té gjithé nxénésit/et té jené

né gjendje pér t'u orientuar miré né ABC-né e gjuhés sé tyre té paré. Kjo
mund té ndodhé gé prej klasés sé treté. Né té njéjtén kohé duhet té sga-
rohen dallimet mes shkronjave dhe renditjes sé tyre né gjuhén e paré dhe
né gjuhén e vendit migrues. Ndryshe nga shumeé fleté té tjera, M5 kérkon
pérkujdesje té afért nga mésimdhénési.

M6

M6 (té orientohesh miré né libra) i mbéshtet nxénésit/et, kur kané té béjné
me libra, sidomos me libra reference dhe libra faktiké. Vecanérisht nxénésit/
et nga familjet mé pak té arsimuara kané nevojé pér ndihmé kétu. Mé sé
miri kjo fleté zhvilohet duke pérdorur shembuj konkreté: Mésuesi i sjell disa
libra faktiké pér njé temé aktuale faktike (p.sh., historia e Shqipérisé), dhe

i shikon kéto né bazé té pikave t& M6. Né mésimin e ardhshém nxénésit/et
duhet té sjellin veté njé libér faktik (né gjuhén e paré apo té dyté) dhe kété
ta paragesin né bazé té pikave pérkatése té M6.

M7

M7 (Té gjesh informacione né internet dhe gjetké): Hapat e késaj flete du-
het té provohen ve¢ e veg dhe konkretizohen, sé pari, né shkollé népérmjet
njé teme aktuale (p.sh. bujgésia né Kosové, Epoka romake né Ballkan).
Kétu, burimet e informacionit duhet té ilustrohen dhe té ushtrohen né
vecanti né gjuhén e paré. Ndoshta mésimdhénési shpérndan njé listé té
vjegzave té mira té internetit né gjuhén e paré. Pastaj, né njé mésim té
mévonshém duhet gé, nxénésit/et pér njé temé té vecanté t'i gjejné veté
informacionet né internet dhe t'i sjellin. Sigurisht, duhet té sigurohet gé té
gjithé nxénésit/et té kené gasje né internet, gqofté né shtépi ose tek dikush
nga klasa.

Gjithashtu, duhet té tematizohen dhe té aktivizohen burime té métejshme
té informacionit (biblioteka, bisedat me eksperté/e, shénimet elektronike
nga ekspertét/et).

